
በቻይና ቋንቋ የመጀመሪያ ዲግሪ ሥልጠና በመቀሌ ዩኒቨርሲቲ ተጀመረ 

 
በዚህ በያዝነው የህዳር ወር የመቀሌ ዩኒቨርሲቲ በቻይና ቋንቋ የመጀመሪያ ዲግሪ መስጠት መጀመሩን አይጋፎረም የዩኒቨርሲቲውን የቋንቋዎች ዲን በመጥቀስ አስታውቋል፡፡ 

 

የዩኒቨርሲቲውን እውቅና በዓለምአቀፍ ደረጃ ከፍ ያደርገዋል የተባለው ይኸው ፕሮግራም ለመጀመሪያ ዲግሪ 20 ተማሪዎችን ተቀብሎ እያስተማረ መሆኑንና በምስክር 

ወረቀት ደረጃም ተጨማሪ ተማሪዎችን እያሰለጠነ መሆኑ ታውቋል፡፡ በቀጣይም የማስተርስ ዲግሪና የነጻ ትምህርት ዕድል እንደሚመቻች ከዘገባው ለመረዳት ተችሏል፡፡ 

 
ወደፊት ህወሓት በኢትዮጵያ ላይ የሚኖረውን ተጽዕኖ ወደተለየ አቅጣጫ ለመውሰድና በበለጠ የአገዛዙን ማነቆ በታማኞቹ ለመቆጣጠር ጥቂቶች በልዩ ሁኔታ እየተመረጡ 
በቻይና ትምህርታቸውን እንዲከታሉ እየተደረገ ነው የሚሉ አስተያየት ሰጪዎች በተበራከቱበት ባሁኑ ወቅት ዩኒቨርሲቲው የጀመረው ይህ አዲስ ፕሮግራም እጅግም 
የሚያስገርም እንዳልሆነ ተጠቁሟል፡፡ በተለይ የቻይና ኢንቨስትመንት በኢትዮጵያ ውስጥ እየተበራከተ ባለበት ጊዜ በቻይና ቋንቋ የሚመረቁት እንደ ቴሌኮሙኒኬሽን፣ 

የኢንተርኔት ቴክኖሎጂ፣ … በመሳሰሉ ቁልፍ ቦታዎች ላይ ባስተርጓሚነትና ሌሎች የልማት ሥራዎች ላይ ተቀጥረው እንደሚሠሩ በዘገባው ላይ ተገልጾዋል፡፡ 


